
Аллоҳ таоло мўмин-мусулмон бандаларини севади ва уларнинг
тавбаларини қабул қилишни хоҳлайди. Қуйидаги ояти карималар айнан шу
маънода нозил қилинган бўлиб, бу ҳам Аллоҳ таолонинг Ўз бандаларига
беқиёс марҳаматидир:

«Аллоҳ сизларга баён қилиб беришни, сизни сизлардан
олдингиларнинг суннатларига ҳидоят қилишни ва тавбаларингизни
қабул этишни ирода қиладир. Аллоҳ ўта билувчидир, ўта
ҳикматлидир.

Аллоҳ сизнинг тавбангизни қабул қилишни ирода қиладир.
Шаҳватларга эргашадиганлар эса улкан оғишга мойил
бўлишингизни ирода қиладир.

Аллоҳ сиздан енгиллатмоқни ирода қиладир. Ва инсон заиф
яратилгандир» (Нисо сураси, 26-28-оятлар).

«Албатта, Биз бу омонатни осмонларга, ерга ва тоғларга таклиф
қилдик. Бас, улар уни кўтаришдан бош тортдилар ва ундан
қўрқдилар. Уни инсон кўтарди. Дарҳақиқат, у ўта золимдир, ўта
жоҳилдир.

Аллоҳ мунофиқлар ва мунофиқаларни, мушриклар ва
мушрикаларни азоблаши учун ҳамда мўмин ва мўминаларнинг
тавбаларини қабул этиши учундир. Аллоҳ ўта мағфиратлидир, ўта
раҳмлидир» (Аҳзоб сураси, 72-73-оятлар).



«Руҳий тарбия» китобининг 2-жузи асосида тайёрланди

Ушбу китоб Ўзбекистон Республикаси Дин ишлари бўйича қўмитанинг 2021 йил 14
апрелдаги 03-07/2439-рақамли хулосаси асосида чоп этилган.

 

 


